
Honorinda Ramon 
Magasaysay Premio 
Vinkeri.2012 
 
(Ramon Magsaysay Award (Angle) ) 
Establisita en 1957, la Ramon Magasaysay 
Premio es la maxim alta honoro de Azia e es 
regardita vaste kom equivalanto regionala, a 
la Nobel Premio. Por la yaro 2012 sis homi 
anuncesis por recevar la premio. Kurta noto 
pri li sequas. 
 
Chen Shu-Chu, de Taiwan. Elu es agnoske-
santa pro "la altruismo pura de elua donaco 
qua reflektas kompato profunda, koheranta e 
tranquila e transformabis la vivi di grand-
nombra Taiwanani quin el helpis." (referez 
ALI-6) 
 
Romulo Davide, del Philippines. Ilu es ag-
nokesanta pro "ilua ferma pasiono por pozar 
la povo e diciplino di cienco en la manui di 
farmisto en la Philippines qui multe gareska-
bas konseque sua rekoltaji, kreis komunesi 
productive farnmanta e rideskovris la digneso 
di lia laboro." 
 
Kulandei Francis, De India: Ilu es agnoske-
santa pro "ilua vizionema zelo, ilua fido pro-
funda pri la energii komunala e programi sus-
tenata en sequar yurizeso integre ekonimiala, 
di mili di mulieri e lia familii en India 
rurala.." 
 
Syeda Rizwana Hasan, de Bangladesh. Elu 
es. agnoskesanta pro " elua kurajo nekom-
pramisanta e dukteso pasionoza en kampanio 
di aktivismo judiciala en Bangladesh qua 
afirmas; a yuri di homi por enviro bona kom 
nulo min kam lia yurio por digneso e vivo." 
 
Yang Saing Koma, de Cambodia. Ilu es 
agnoskesanta pro "ilua fuzo kreiva di cienco 
praktikala e volo kolektiva qua inspirabias e 
posibligis farmisti grande nombrala en Kam-
bodia divenar plu yurizita e kontributanti pro-
ducktiva a la kresko di ekonomio di sua 

lando." 
 
Ambrosius Ruwindrijarto, de Indonesia. lu 
es agnoskesanta pro "ilua defenso koninua 
por la manuagado di moyeni naturala e ko-
muni-fondita en Indonesia, duktar kampanii 
por cesigar forest-exploitado nelegala e anke 
iniciadi enterprizi freshe sociala qua engajas 
la forest-komuni kom lia parteneri plena." 
 

************************ 
Viswanathan Anand divenas 
championo mondala 
kinesmafoye 
(da V.R. Srinivasan)  
 
Viswanathan Anand, 
qua venas de Chen-
nai, en India, 
(incidentale me lojas 
che loko sama) esa-
bas kronizita la Mo-
nadala Shak-Ludo 
Championo pos ilu 
vinkis Boris Gelfand 
de Israel 2.5-1.5 
dum egaleso-
ruptado tensoza, che la Tretyakov Gallery in 
Moscow. 
 
Ico es la kinesma krono e quaresma en serio e 
ilu ganis proxime $1.4 miliono kom premio-
pekunio. Ilu esabas championo mondala de-
pos 2007. 
 
En la egaleso-ruptado Anand avancis pos 
vinkanta la duesma kombato en 77 stroko 
sequante la egaleso en unesma en 33 stroko. 
La restita du ludi anke finis en egaleso 
donante resultajo di 2.5-1.5 kande Anand de-
fensis ilu titulo di championeso mondala.dum 
la quaresma tempo en serio. 
 
"Ludo unesma esis komence tensoza. Ol esis 
kombato longa e rezistanta. La kombato esis 
tensa, me alejesas. Me esis plu bona dum 
maxim parto di duesma ludo. Ol ludo esis 
dopa e avana ." Anand dicis. 

Anand humila, admisis ke Gelfund esis 
konkursero tensoza. 
 
"Me es tro tensa por esar felica, duminstante 
me alejesas. Gelfand ludis bone e la kombato 
esis tre egala." ilu dicis. 
 
La 42 yari evoza Indiano dicis ke perdar la 
ludo sepesma posis ilu ye desavancajo and il 
sentis ke ul es fortunoza defensar la krono... 
 
"Esis drapo grandega perdar la sepema ludo. 
Ol esis instanto tre kritikala por me. Me esis 
fortunoza extreme ke me esis kapabla ret-
rovenar dum la dio nexta. En la situeso ke ni 
egaligis la unesma 12 ludi, decidar la kom-
bato da la egalo-ruptado es tre rezonoza." ilu 
dicis. 
 
Kande amba ludisti esis ganita egaleso ye 6-6 
dum la 12 ludi klasikala li devas ludar quar 
ludi sub reguli di 'shak-ludo rapida' kun 25 
minuti por ludisto singla e dek sekondi aug-
mento pos stroko singla. 
 
La du renkontris en 'mikra kombato' en la 
2007 FIDE Kupo Mondala en Shenzhen 
(China) quon decidesis en un Armageddon 
kudo pos du klasikala , du rapida, e dum two 
rapid and two 'blitz; ludi tote finis en egaleso. 
Anand vinkis la 'mikra kombato' e la titulo. 
 
La Championeso di Mondala Shak-ludo kom-
bato anke esabas proxim afero, precipue pro 
ke li evitabas riski e ludis sekura. Maxim di 
lia ludi finis en 30 stroki per la voyo di kam-
bio rapida di peci, efektigitante decepto  
inter lia. 
 
La du preparabas extensale e tale ne nur an-
ticipis la taktiko di sua rivalo ma esabas 
pronta kun lia respondi. Li ludabas sekure 
evitante komliki e nur duo di ludi esabas eci-
tanta sate por krear zumado en cirkli di shak-
ludo. 
 
Anand, championo mondala depos 2007 
vinkis la titulo juniora en 1989 e divenis la 
unesma 'Grand Mastero' di India ye evo di 

16. Anand divenis la unesma Aziano 
vinkar la FIDE championajo mondala di 
shak-ludo pos vinkar kontre Alexei Shirov de 
Hispania en Tehran en 2000. 
 
Yen la stroki de ludo inter la du. Juez. 
 
Stroki: Viswanathan Anand (blanka ) kontre 
Boris Gelfand (nigra) 
 
1.d4 Nf6 2.c4 g6 3.f3 c5 4.d5 d6 5.e4 Bg7 
6.Ne2 O-O 7.Nec3 Nh5 8.Bg5 Bf6 9.Bxf6 
exf6 10.Qd2 f5 11.exf5 Bxf5 12.g4 Re8+ 
13.Kd1 Bxb1 14.Rxb1Qf6 15.gxh5 Qxf3+ 
16.Kc2 Qxh1 17.Qf2 1-0 Nigra resignas. 
 
************************ 
Teritorio di nulu de viri!  
(da Jaime Alcoba) 
 
Tero sen viro 
Libera e justa:  Sauda 
Arabia konstruktos 
urbo nur por mulieri. 
 
London:  Vere, es tero 
sen viro!  Sauda Ara-
bia projetas konstruk-
tar urbo exkluzive por 
mulieri por kurajigar 
laborema mulieri aden la strikta interpretado 
impozita por la rigida shariala (Islama) yuro.  
On demandabus la Sauda Ento Guverneriala 
por la Proprietajo Industriala (Modon) adpor-
tar la lando a la sama nivelo dil cetera mod-
erna mondo por konstruktar l'urbo nur por la 
mulieri.  La konstruktado komencos ye la 
venonta yaro, segun raporto ek la jurnalis-
maro Saudana. 
 
 La nova urbo permisos la mulieri labo-
rar sen afrontar la rigoroza legi Islama di ta 
lando. 
 
 La Shariala Lego es la morala kodexo e 
regiliala lego d'Islamo qua traktas pri la kri-
meno, politiko, e ekonomio, tam kam per-
sonala aferi tala kam la sexuala relato, 
higieno, dieto, prego e fasto. 

 Quankam la Saudana Shariala Lego ne 
interdiktas la mulieri laborar, la cifri montras 
ke nur 15% de mulieri esas reprezentita inter 
la laboristaro. 
 
 
 La projeto koincidas kun la intenci dil 
guvernerio kurajigar la mulieri plear plu ak-
tiva parto en la developo dil lando.  Inter la 
mencionita skopi es krear laboro, partikulare 
por la yuna mulieri. 
 
 "Me esas certa ke la mulieri povas de-
montrar lia efiko en multa manieri, e klarigar 
la industrii qui es apta a lia interesi, lia naturo  
e lia kapableso." dicis la deputita direktanto 
generala di Modon  Saleh Al-Rashid. 
 
"Nuntempe, ni projetas duesma industriala 
urbo por mulieri.  Ni projetas establisar nom-
bro de nur mulierala industrii en diversa parti 
dil Rejlando." citis la gazeto The Daily Mail 
a Rashid en interviuvo kun la diala gazeto 
Saudana Al-Eqtisadiah. 
 
Esos kompanii direktita da mulieri e 
fabrikerii por mulieri.  Kom parti de masiva 
restrukturado dil laboristaro e la projeto kura-
jigar la mulieri laborar, la stato anke intencas 
replacigar exterlandana vendisti kun la 
mulieri Saudana. 
 
************************ 
Nun facez via denti "kavajo 
esprova' dum 60 sekundi. (da 
V.R. Srinivasan)  
 
Ciencisti developis 
nova kemialajo 
qua, li klamis, ke 
povas lia denti 
'kavajo-esprova' e 
karear la bezono 
por visitar dentisto 
por sempre. Devel-
opita da esquado di exploristi de USA e 
Chile, la kemialajo nomita 'Keep 32' extemi-

nas omna bakterio qua efektigas kavaji 
dum nur 60 sekundi. 
 
La kemialajo povas adjuntita a irja nuna pro-
dukturi di denti-sorgo, divinigante denti-
pasto. boko-lavanti e mastikanta gumo aden 
'bonega netigisti' qua povas liberigar la kauzo 
di dento-dekado, la exploristi dicis. 
 
Segun li la kemialajo vizas ye 'streptococcus 
mutans', la bakterio qua divenigas la sukro en 
onua boko aden acido laktala qua erodas 
dento-enamalio. Da exterminar la bakterio 
'Keep 32' prevantas la domajo a denti ante to 
evantas. Ol anke retenas onua genti kavajo-
esprova dum plura hori. 
 
La kemialajo povas mem adjuntita a la man-
jaji por cesar la bakterii de domajar la denti 
dum ke on manjas. 
 
La produkturo esabis sub probo dum sep yari. 
e nun es probata sur humano. Ol povas esar 
en la merkato erste 14 o 15 monati de nun. 
 
************************ 
VILAJO-
KURTEZADO (sequo) 
da George Bernard Shaw 
[tradukita da V.R.Srinivasan.]  
 
A es nun proprietero di la butiko 
kun Z kom sua helpanto enga-
jita. La vend-tablo havabis fitita kun skrib-
tablo ye extremajo opozita a la postofico-
fako. An olta A sidas e es skribanta. Ilu es 
vestizita en 'pipro e salo ' pantalono di vilaj-
stilo kun avantalo. Ilu metas kamizo e tote 
aspektas butikisto. Z 
envenas tra la postofico 
tre fresha e matinala. 
 
Z: Bona matino, chefo. 
 
A: Bona matino, 
sklavo.  
 
Z: Me ne ankore sklaveskis. Vu easabus labo-

ranta ye ol dum mihoro. Pri irga qua vu la-
bora tante harda. 
 
A: Me facas mea bilanco. 
 
Z; Ho, vu ne bezonas facar ol. La klerko di 
kontisto de Salisbury agas ti omna kande ilu 
facas la revenuo-imposto etato. Vu ne expek-
tesas agar kalkulo en vilajo. Fantezisez olda 
siorino Ward agar tala kozo! 
 
A: Kande me kompris cabutiko de Ward me 
trovis ke el esis multe plu habila ye kalkulado 
kam me esis Elu devabis pekunio-persisto. 
 
Z: Elu esis. Elu prestis un 'shilling' por un 
'penny' por un semano. 
 
A: To mustabis inter quar e kin centi pro-
cento yare. Shylock esus redeskinta. 
 
Z: Qua profito lo donas ke on devas donar 
kredito che butiko, e lore prestar a la klienti 
la pekunio por pagar. 
 
A: Siorino Ward devus irinta a Geneva. Fi-
nanco internaciona venabus ad elu naturale. 
 
Z: To es tro habil por me. Irge vu ne povas 
jenar vu pri bilanco. La kontisto agos ti omna 
por vu. 
 
A: [levante su e fluktuante la bilanco fiere 
kande pasanta tra la vend-tablo aden parto di 
butiko publikala ] Ico es ne bilanco di konti-
sto/ Ico es bilanco di Robinson Crusoe. 
 
Z: [sequante ilu] Quo es to? . 
 
A: Crusoe desegnis bilanco di avantaji e de-
savantaji di forjetesar sur insulo-dezerto, me 
forjetesas en vilajo sur la Wiltshire Downs. 
Me esas desegnanta bilanco simila. Me pro-
pozas lektar lo a vu, til to quon me skribabis.
[ Ilu sidas sur un ek stuli di kliento]. Tu 
povas rimemorigar me di ulo qua me oblivia-
bas 
 
Z: Ni havez ol. {Elu sidas sur la altra stulo.] 
 

A: Me komencas kun Kontado kredi-
tala. 
 
Z: Kozi a vua propra kredito, vu signifikas?  
 
A. No, a la kredito di la butik-gardeso vilajala 
kom voyo di vivo. 
 
Z. Ho vu es stulta chefo. 
 
A. To es dicajo desrespekta. Vere, sklavo ne 
dicus tale a sua chefo.  
La konkordo sur qua me augmentis vua 
salario kande me engajis tu kom mea 
helpanto esis lo ke nia relato esus konven-
cionala komplete e praktikema de tua latero, 
tamen me darfas obliviar su ipsa rare. 
 
Z. [levante su] Tre bone. Vu povas retenar 
bilanco a su ipsa. Me duras kun la voko-libro 
di telefonilala. 
 
A. Tu agos nulo tamaniere. Tu agos to quan 
me dicas a tu por agar. To es pro quo me pa-
gas tu, Sidez itere. [El agas tale]. Nun as-
koltez. [:Ilu prenas sua manuskripto e lektas] 
Itemo. Me akutigabas mea fakultati e 
plubonigis grande en observo e matematiko.  
 
Z. Ka vu ne povas pozar li per plu kurta 
vorti? Ka lo signifikas? 
 
A. Lo signifikas ke antee me sempre prenis 
qua pekunio sen degnar kontar li o probar 
kalkular ol. Me nun povas kalkular e anke 
kontar rapide. Antee me facis nula distingo 
inter gradi di butro ed ovi, Por me butro esis 
butro ed ovo esis ovo. Nun me facas distingo 
kritikala di maxim granda subtileso ed 
evaluar en termino di pekunio. Me koaktesis 
admisar ke la butikisto es superiora enorme 
kam Marco Polo viro, e ke me lernis plu 
multa dum tri monato en ca butiko kam quan 
me lernis dum tri yari en Oxford.  
 
Z. Me ne povas kredar to pri lernado. Ma 
videz quale vua manieri plubonigabas. 
 
A. Mea manieri? 

Z. Yes. Pro quo, sur ta shipo vu ne havis un 
vorto por jetar a hundo; se irgu venis proxim 
vu, vu retro tiris quale herisono timante ke li 
ne apartenis a vua klaso e volis parolar kun 
vu sen introdukto. Nun esas plezuro audar vu 
dicar "Bon jorno, e quo me povas facar por 
vu, Mrs Burrell? e “Ka vu remarkis la kaulo-
flori hodie, siorino? Nula tusho di pruino sur 
li" e " 'Sparrowgrass'-i es tre bona hodie mea 
damo, se vu bezonas kelka " 
 
A. Me positive negas ke me ultempe nomis 
'asparagus; kom 'sparrowgrass' a kliento 
edukita. Kompreneble kande homi es tro ne-
savanta por savar la nomi di ti quin li manjas, 
lo es altra afero. 
 
Z. Nu irge vua mori plubonigabas, ka ne? 
 
A. Me ne savas. Me savas ke li es ne plu 
longe desintersita e sincera. 
 
Z. Nula plue. Nultempe facila kun irgu. Nun 
vu es komarado bona kun omnu. 
 
A. La mondo divenabas mondo di klienti. 
Permisez me notar ol.[Il skribis kun krayono 
dop la bilanco] "Mori ne esus bona universale 
erste omnu esas kliento di omnu altra." 
 
Z. Vu ne es ankore butikisto reale, chefo. Lo 
omna vu volas es ulo saja por skribar. 
 
A. Nu pro quo ne? Trovez sat kozi saja dicar 
vu esas "Prime Minister". Skribez li vu esas 
Shakespear." 
 
Z. Yes; ma qua volas esar 'Prime Minister' o 
'Shakespear'? On mustas facar moyeno vivar. 
 
A. Nu, ka ne me facanta viveso? Me ne  
es nula plu povra kam kande me  
kompris la butiko. 
 
Z. Ma se la pekunio iras tam rapide kam to 
venas vu ne povas sparar. 
 
A. Me abominas sparar. Lo turnas naturo 
homala  acerba :Jetez vua pano sur la aqui, ed 
ol retrovenas pos dii multa ." 

 
Z. E quale vu vivos por dii multa kun 
nulo por manjar? 
 
A. Me ne savas. On agas ulmaniere. Cesez la 
questioni e ni durez kun la bilanco. 
 
Z. Me parolas por vua boneso. 
 
A. [levanate su irace] La maxim ofensiva 
libereso on humano povas posible prenar kun 
altru. 
 
Z. [levante e afrontante ilu] Se vu ne reflektas 
pri vu ulu altra devas reflektar por vu. 
 
A. Ho ya! A qua cabutiko apertenas? Me sig-
nifikas ke a qua cabutiko apertenas? 
 
Z. Me ganas mea vivo-moyeno ek to, ka ne? 
Se to klozos quo divenos a me? 
 
(Sequos) 
 
************************ 
FANTOMO 
da Melonie Hallatt.  

Tradukita da Allan Rockett. 

El marchis tra la domo, 
lakrimi fluas adinfre sua 
vizajo, tam tacanta kam 
sua pedi sur la ligna 
planko-sulo.  El konocis ke esis kolda, kono-
cis ke ol devus esar kolda ma el ne povis sen-
tar ol. El ne povabis sentar irgo dum tante 
long-tempo. 

 Elua vivo esis apene mem memoro nun. 
Poka impresuri di lumo e varmeco, ridetanta 
vizaji e apertita, bonvenanta brakii. El esabis 
felica, tante el savis. Felica kun la viro qua 
esis sua spozino;  felica kun lia infaneto- fil-
iulo. Un ek sua maxim klara memoraji esis di 
lu gluglanta felice ad elu, de la sekureco di 

sua brakii. El amabesis, ma nun, to esis tote 
olim. 

 Nuntempe, el simple vagis, perdita, ma  
ankore ne. Kaptesis en elua propra domo dum 
yardeki pos sua tempo, kondamnita fantom-
frequentar sempre la vestibuli e chambri. 
Kondamnita terorigar generacioni pos gen-
eracioni di infanti kande li vidis lua gracila 
figuro lun-lume, lakrimi fluanta adinfre sua 
vizajo e sango fluanta adinfre sua robo. Nam 
esis nur infanti qua povis vidar el. Ulo en lia 
inocenta e sen-sorga naturi resonis kontre 
elua propra kulpo e kondamno, facanta el 
videbla a li nokte. 

 El ankore esis ibe dum la hori di tag-
lumo, ankore vaganta la chambri tra qui li 
felice kuris, dum ke ludanta lia ludi di 
chasado, o singlutanta pro mikra problemo, 
quon a li, esis la fino di la mondo. 

 El ne povis negar ke el deziregis povar 
kolektar li aden sua brakii, e konsolacar li ye 
tala tempi. Deziregis povar tushar li, kun 
milda manuo an lia shultro, por quietigar li ke 
morge, omno plubonigus. Facar omna kozi, 
quon el nultempe havis la chanco kun sua 
propra infanto. 

 Ma to esis tote lua propra kulpo, e nek 
el povabis negar ta fakto. El savis, ke ca esis 
sua puniso pro sua agadi. Sempre vidar e 
avidesar, ma nultempe experincar. Por qua 
esis el, meritar tala luxo?  El esis nulu. El esis 
nulo. 

 ****************** 

Maddy sternis surventre, indolente skisa-
chanta flori en la lumo di la posdimezo-suno. 
Sua avineto donabis a lu nova krayoni por 
kolorizar, ed el experimentabis kun omna 
kolori nun, ed ja ek-selektabis sua maxim 
preferata. Audante lejera strido dop el, el re-
gardis super la shultro expektanta vidar sua 

plu olda fratulo, vartanta tormentar elu, 
ma esis nulu ibe. Maddy esis tre kon-
tenta pri to. El odiis Luke ed ofte deziris ke il 
lasez su sola. 

 Enfokiganta itere sua beleta flori, 
Maddy komencis pensar pri ca granda, olda 
domo, aden quo li enmenajis ante nur kelka 
dii. Luke provis dicar ad el, ke ol esas fan-
tom-frequentita ma el sufice evas nun, savar 
ke il nur atrapas elu, e provas terorigar el pri 
la obskureso, quale olim, kande el ankore  
esis infanto. 

 Eventis altra strido dop elu, ma itere 
esis nulu ibe. "Luke, cesez tua iritanta jokaji" 
el ululis por bona mezuro, okazione ke il es 
en la nexta chambro, e provas terorigar el. El 
montrus ad ilu ke el konacis ke esas ilu, e ne 
ula stupida fantomo, quon il inventabis. 

 Pos kelka minuti, Maddy staceskis e 
portis lua imajo aden la salono, ube lua ma-
treto nutras la nova bebo-fratulo. "Regardez 
to, quon mi desegnis, matreto!", Maddy 
klameskis fiere. La matro regardis la imajo, e 
sur elua vizajo aperis la maxim favorata 
rideto di Maddy. 

 "To es bela, kara!" el dicis sincere, ante 
el inklinis su e kisis Maddy sur la fronto. 
Maddy sentis varma lumeto di plezuro. "Ka 
vu deziras pinagar ol ye la glaci-kesto, por ke 
patreto povas vidar ol kande il retrovenas 
heme?"  

 Maddy opinionis, ke to esis mirinda 
ideo, quik kuris aden la kuireyo, e fixis sua 
imajo sur la glaci-kesto per sua favorata mag-
neto. Esis pluv-arko di omna kolori, kun ride-
tanta vizajo di felica suno videskanta dop ol. 
El metis ol, tam alta kam el povis atingar, 
ante ek-kuranta la kuireyo. 

 "Facita!" el ek-klamis, dum el retro-
kuris aden la salono. Elua matro ridetis ad el, 

amante. "Acendez la televiziono, mea kara", 
dicis la matro, dum ke el staceskis kun la 
bebo. "Me jus iras dormigar James." 

   ********************* 

James.  

 - la nomo sonis tra elua kapo. 

James. 

   - to esis ilua nomo! Obliviita dum 
tante long-tempo, e nun ri-memorigas dum ke 
el stacis         en la salono, regardanta la 
matro ed infanto reciproke agar. 

James. 

  - Amo augmentis en sua brusto. 

James. 

  - Elua mikra karulo, la karega di sua 
kordio, kreita de la amoro inter el ipsa e sua 
spozulo. 

James. 

 El extensis sua manuo dum ke preter-
pasis la muliero, tenas ferme la dormema in-
fanto an    sua brusto. 

James. 

    ****************** 

Maddy vekis pose ca nokto, durstema. El ek-
iris repte sua dormo-chambro e adinfre la 
kuireyo por prokurar la glaso de aquo quo 
vartis por el en la glaci-kesto. Dum el apertis 
la pordo, el vidis itere sua imajo. 

 Elua patreto amabis elua imajo, levanta  
e jiranta elu cirkum en la aero super ilu, dum 
elu ridetachis frenezioze. Elu esis tante felica. 
El drinkachis la aquo, e ri-pozis la mi-vakua 
glaso aden la glaci-kesto. 

 El komencis retro-irar a sua 
dormo-chambro, kande el vidis muliero 
vestita en robo stacanta e regardanta la mi-
apartita pordo dil chambro di James. Ne esis 
la matreto. La matreto havis blonda hararo, 
ne la maxim nigra di omna nigri, quale ca 
siorino. 

 "Hola?" el dicis tacante, konfuzita  

pri la ne-konocato en sua domo. La muliero 
regardis super sua shultro ad Maddy, e ridetis 
mikra, trista rideto. Maddy vidis, ke el ploras, 
lakrimi striizanta sua pala blanka vangi. El 
for-regardis sekunde, mikre perturbita pri la 
ditreso di la siorino. Kande el retro-regardis, 
la siorino esis desaparita. 

 El nur povis irir aden la chambro di 
James. Maddy deziris certigar ke la siorino 
standis bone, do el marchis aden la chambro 
el ipsa, e vidis la muliero stacanta inter la 
fenestro e la bersilo.  La siorino tenis du 
manui an sua fauco, e regardis la bebo quale 
la matreto. 

 Vidante elu, la siorino parolis. "Me nur 
deziras retro-prenar James. Me nur deziras 
sorgar lu." El regardis Maddy en la okuli. "Tu 
komprenus, ka ne? Se me nur prenis ilu por 
frequentar me?" Elua voco esis salikale mola 
e melodioza, semblanta quale la susuro di la 
vento inter la arbori. 

 Maddy esis konfuzita. Elua voco esis 
dolciganta, ma parolas pri for-prenanta 
James, e James apartenas ad matreto e 
patreto; ad elu, e Luke. "No!" el dicis, kun 
tremo en la voco, "ilu es nia. Vu ne povas 
for-prenez lu. Me iras querar mea patreto. 
Maddy retro-marchis vers la pordo. 

 Omna dolceso falis de la vizajo dil 
muliero, dum el jetis la manui avan el. La 
pordo bruisoze-klozis dop Maddy, qua nun 
povis vidar la sango fluanta adinfre la robo de 

poka streta incizuri en la pektoro di la 
muliero. Maddy turnis su, kriegante, e provis 
apertar la pordo, ma sensucese, irge-maniere 
el tiris. 

 "Patreto! Patreto!" el klamacis 
terorigante. Elua patreto salvus el. Ilu amas 
el, e ne povus faliar el. "Me prenos ilu, e tu 
ne povas impedar me!" klamacis la muliero. 
Maddy turnis su  ed itere regardis el, lakrimi 
nun fluanta adinfre sua vizajo. La vizajo dil 
muliero ne plu tristigis el. Vice, ol terorigis 
el.  

 "Patreto!" el klamacis unfoye pluse 
kande el vidis la brileskajo di metalo en la 
manuo dil pavora muliero. "Ilu es mea!" el 
susuris vicioze ante sek-vundanta adinfre un-
foye per la lamo. Maddy klamacis unfoye plu 
ante sua patreto tiris apertar la pordo ed en-
velopis el per sua brakii, tenanta elu sana e 
sekura. El singlutis en ilua brakii, teneganta 
forte ad ilu en tota teroro. 

 El riskis altra regardeto vers la muliero, 
ed astonesis, ke sua patreto ne klamas ad elu. 
El vidis la siorino, qua nun tenas James. 
"Patreto" el ploretis, "ne permisez ke el for-
duktos James. 

 "Qua? Ne permisez qua for-duktas 
James?" il questionis. "La siorino! La mala 
ploranta siorino". Pro quo il ne povis vidar 
lu? "El stacas ibe, ed el havas James ed el 
dicis ke el for-duktos lu, ma me dicis ke el ne 
povis facar to, pro ke il esas nia". 

 Elua patreto levis el, e portis el vers la 
bersilo. "Shhhh, karina. Omna es bona, yen 
James, il......";  ma ilua voco for-des-aparis, 
kande il atingis la bersilo, e regardis infre vi-
dar sango fluanta de la vundo en la pektoro di 
lua infanta filiulo. 

 *************** 

El marchis tra la domo, kaskado di lakrimi 
fluanta adinfre sua vizajo, tam tacanta kam 
sua pedi sur la ligna planko-sulo. El konocis, 
ke esis kolda, konocis ke ol devus kolda, ma 

ne povis sentar ol. Ol ne povabis sen-
tar irgo dum tante long-tempo. 

 El esabis sola dum tala longa tempo. 
Elua spozulo  mortigabis elu por mortiganta 
lia filiulo. El ne intencis facar lo; esabis aci-
dento. Ma il mortigabis el irge. Elua cha-
greno e hororo kondamnanta elu fantom-
frequentar la chambri di lia domo dum 
yardeki pos sua tempo. 

 Ma nun, el ne esas sola. El retro-havis 
sua filiulo en sua brakii. Ulu sorgar e flegar. 
Elua lakrimi nun es joyoza, pro ke el havis 
mikra korpo tenar an sua mamo protektive. 

Fino. 

************************ 

Problemo de  

   Shak-ludo     
daV.R,Srinivasan 

 

 

 

 

 
 
 

 

 

Blanko mustas movar e parigar ('mate'-
Angle) inter du stroko. 
 
Yen la notizado uzata: K-rejo, Q-damo, B-
episkopo, S-kavalo, R-turmo. P-piono. 

************************ 

Maestri di logiko! 
da V.R. Srinivasan 
 

Trovez la koloro di post-marki 
(solvuro di enigmato di preirinta numero) 
 
En qua sequas R signifikas reda e V verda. 
 
Memorez ke singlu de tri homi es logikisti. 
 
B, kande elu dicas 'Yes' argumentas ca ma-
niere. 
 
Lasez me asumar ke me havas RR. 
 
A dicas 'No' unesma foye pro ke el ne vidas 
RR kun C. Irgo kam RR sur C ne efektigas 
certeso por A derivar unike sua posedo. 
Do C ne havas RR ...........(1) 
 
B dicas 'No' unesma foye pro ke elu vidas ke 
amba A e C ne havas VV por to ke elu povas 
dicar certe. 
Do amba A e C ne havas VV ye sama 
tempo...............(2) 
 
Nun C savas pri (1) e (2). Elu anke dicas 
"No" pro ke elu ne vidas VV sur A. Se A ya 
havis VV lore pro (2) C savas ke su havas 
RV e esabus dicinta 'Yes'  
Do A mustas havar RV .....................(3) 
 
Do kande duema foyo komencas A esus certa 
pri quon su havas (RV) . Ankore elu dicas 
'No'!. B pensas ke pro quo eventis tale. 
 
B rimemorigas su ke elu komencis kum 
asumo ke el havis RR. Lo es la kulpanto. Do 
elu ne povas havar RR. Elu anke decidas ke 
argumenteso povas donita ke elu ne povas 
havar VV. Do elu mustas havar RV, elu argu-

mentas. 
 
Do B dicas 'Yes'. Elu havas RV. 
 
************************ 
EQUACIONO 
Rektifikez equaciono 101 - 102 =1 per movar 
nur un cifro. 
 
SIMBOLO 
Qua simbolo matematikala on povas pozar 
inter 5 e 9 por obtenar nombro plu granda 
kam 5 e plu mikra kam 9. 
 
************************ 
Gulkand  
 
da V.R.Srinivasan 
 
Gulkand es un ek la 
maxim delicoza 
Ayurvedic pre-
parado savita a la homaro. Gulkand es kon-
servo dolca di roz-petali. e facesas precipue 
de petali kolektita ye lia kulminajo.  
 
Pozez la rozpetali e sukro en strati en a jaro 
vitrala qua havas boko larja e esas aero-
esprova.. Pozez cajaro sub sunlumo dum 6 
hori singla die ye cirkum 4 
til 6 semani. Dum dii alter-
nativa la kontenajo di la 
jaro devas esar mixata per 
bastono lignala. La jaro 
devas retenita en-dome 
kande finita. Altra ingredi-
enti quale kardomom-pudro e.c povas adjun-
tita por augmentar la proprajo koldiganta di 
la gulkand. 
 
************************ 
Pakoda 
Onyona  
 
da V.R.Srinivasan 
 
Ingredienti 

Onyoni mez-grada 3-4  
minto-folii 1/2 taso pakigita laxe 
'Bajji' mixuro 3/4 taso 
Fenikulo 1-1/2 teo-kulieredo 
Verda 'chilli; 1 o 2 
Jinjero hachita tre mikre od aplastita 1inch-
peco  
Salo 1/4 teo-kulieredo 
Oleo por imersita friado 
 
Takaze on ne havas 'bajji' mixuro: 
 
Garbanso-farino 1/2 taso 
Rizo-farino 1/4 taso 
Reda 'chilli' pudro 1 teo-kulieredo 
Asafetido pinchajo 
Koquanta sodo 1 pinchajo 
Salo quale bezonita. 
 

Metodo 
 
Tranchez en lonchi la onyono proxim longe. 
Netigez la folii di minto e tranchez 
proxime..Fendez la verda 'chilli'-i. 
 
Mixez omna mencionita supere en bolo larja , 
adjuntez la 'bajji' mixuro, feniklo, jinjero salo 
e du teo-kulieredo di oleo varma.(Mixar oleo 
varma donas pakoda plu krakema e anke im-
pedas humideso. 
 
Mixez bone pluvetas tre poka aquo por for-
micar sika mixuro. Sekurez ke plu multa 
aquo es ne adjuntata. 
 
Varmigez la oleo en pezoze bazala padelo . 
Kande la okeo es varma pozez la mixuro 
aden oleo ye maniero aspersita e fritez imer-
sita sub meza flamo. 
 
Fritez til ke li divenas oroza en koloro  
Servez varme. 
************************ 
Ka vu povas kalkular la 
mankanta numero en  
la quaresma buxo? 

 12 4   3 

2    1 

 13 

5   1 

 6  8 

  28 

3   5 

6   8 

 40 

2   9 

5   8 

  ? 

************************ 
Mixuro 
(da V.R.Srinivasan) 
 
Riordinez sube donita 
mixita leteri di singla 
vorto por formizar vorti 
Idala propre e pose formizez la respondo apta 
a la insinuo, ek la leteri en plasi donita inter 
embracili opozite singla vorto. 
 
rreak _ _ _ _ _ (1,2) 
 
oumrafp _ _ _ _ _ _ _ (2,7) 
 
atusy _ _ _ _ _ (1) 
 
lebano _ _ _ _ _ _ (1,2) 
 
Insuno: Plu bon esas mikra _ _ _ _ _ _ _ kam 
granda memor-kapableso. 
 
************************ 
Joki 
 
(da V.R.Srinivasan) 
 
 
 
 
 
 
 

Ante e Pose Mariajo 
====================== 



Ante Mariajo 
--------------- 
 
Ilu: Yes. Ye lasta. Esis tante ardua vartar. 
 
Elu: Ka vu volas me livar? 
 
Ilu: No. Ne mem pensar pri lo. 
 
Elu: Ka vu amoras me? 
 
Ilu: Kompreneble. 
 
Elu: Ka vu ultempe trompis me? 
 
Ilu: No Pro quo mem demandanta? 
 
Elu: Ka vu kisus me? 
 
Ilu: Yes! 
 
Elu: Ka vu frapar me? 
 
Ilu: Nula voyo, Me ne es tale speca persono. 
 
Elu: Ka me povas fidar tu? 
 
Ilu: Yes! 
 
Pos Mariajo 
------------------ 
(lektez de infre til supre) 
 
 
                          +++++++++++++ 

 
Vesti Tensita E la Vango-
Cirkulado  

===================== 
Cienco medikala dicas: "Vesti tensita tard-
eskas la vango-cirkulado " 
 
Ma la vereso es " Quante plu tensita esas 
vesti di mulieri tante plu rapida es la cirku-
lado di vango di viri.!" 
 
************************ 

13 Nebulizita Binoklo  
da Jaime Alcoba 

 
[** Ica artiklo es tradukuro ek Angla jurnalo. 
La temo es pri segmento dil Juda populo, 
specifike, la segmento konocata kom la 
Haredi (anke skribita angle Charedi, e 
posible en Ido kom Kharedi). Kelka vorti 
explikante la signifiko e la placo di ta grupo 
aden la juda socio helpos la lekteraro kom-
prenar plu bone l'artiklo. 
 
La vorto Haredi signifikas "ti qui timas 
Deo", e deskriptas segmento del Juda populo 
qua es tre devocoza e sorgema en la praktiko 
di lia religio. Li es tre mikra parto de la tota 
populo Juda—sive mondale o sive en Israel. 
La plu granda parto dil populo es ula loke en 
la mezo inter la du extremi inter tre liberala 
en un latero, e tre religioza e devocoza en 
l'atra qua inkluzas la Haredi. Augmentante la 
komplexeso dil questiono, existas segmento 
qua elektas nur partoprenar en la kulturala 
aspekto sen praktikar la religiala. Kande on 
demandas quo es Judo, mem aden la socio, 
singla respondas kun diferanta opiniono. 
 
La maniero e la kustumi di religiala praktiko 
e di vivo ne refletas la maniero quale la cet-
era membri dil socio Israela. La Haredi es 
socio aparte del cetera e ofte vivas en 
separita urbo o parto d'urbo. Li havas lia pro-
pra skoli, templi, organizuri, e mem omni-
busi. Esas polemiko pro ke, mem se li es 
mikra grupo, li havas homi en alta e in-



fluanta homi en la guvernerio e anke inter la 
alta rabinaro. Ne omna Israelana havas la 
strikta interpretado di Judismo dil Haredi-aro. 
Adsube, on montras maniero kreativa quale 
la Haredi elektas praktikar lia sorgema inter-
pretado di Judismo.] 
                               ********* 
   

 
London: Nova tendenco 
metar nebulizita binoklo en 
la stradi d'Israel divenas 
forta armo por la Ultra-
Ortodoxa Judi (Haredi) qui 
volas impedar su de re-
gardegar ye mulieri. 
 
La specale dizignita desen-

fokigita binoklo nun divenas populara inter la 
Haredi-ala homi en la lando, segun la jurnalo 
"The Daily Mail." 
 
La binoklo kontre-ogladala, vendesas en re-
ligiala vicineyi en Jerusalem, quale Mea Sha-
rim, precizita ye nur poka poundi e kontenas 
adherero sur la lenso qua desenfokigas kande 
vidar irgaloke ecepte ye spaco en la proxima 
vicinajo. 
 
La binoklo donas klara vidado por kelka 
metri, ma irga loko plu distanta divenas nebu-
lizita. Segun ula raportaji, la binoklo es un 
kozo inter serio de produkti por la 'pudoro' 
vendita en ca vicineyi. 
 
Ortodoxuli anke povas komprar palpebrageri 
e vido-impedanta kapuci - kom famoze por-
tita por la Sefardita* (qua referas a Judi ek 
Hispania o Nord-Afrika) rabino Elazar Abu-
hatzeira, Ortodoxa Sefardita rabino e Kabbal-
isto* konocita inter ilua adheranti quale la 
"Baba Elazar". 
 
La komitato por la chasteso inter la adheranti 
anke furnisas portebla skreni qua on povas 
erektar en aeroplana sidilo por blokar la vi-
dado da pasinte mulieri e anke impedas la 
vidado di filmi ube on povus vidar mulieri 
poke vestizita. 
 

La portanti povus timar ke li kreas 
spektaklo, ma segun raportajo en la 
jurnalo Maariv, la produkti venas kun mesajo 
dicante ke li devas prefere sentar fiera kam 
embarasata kande on uzas la produkti pub-
like. En la esforco mantenar lia strikte devo-
coza modo di vivar, la ultra-ortodoxistaro 
separabis la du sexui en l'omnibusi, en la tro-
truari ed altra spaci publika en lia vicineyi. 
 
***Notez, Ne omna Judo vivas di tala ma-
niero. Anke, ne omna Haredi-ala Judo pose-
das ta maniero di vivar. On devas komprenar 
ke la malgre la multa diferi inter la Judaro 
populo en omna aspekti dil vivo, li es unika 
populo kun komuna destino, vivante inter su 
en frateso e paceso. 
 
Se vi havas komentaji o sugesti, ne hesitez 
kontaktar o la redakteraro che ALI o ad me 
direte a jaimelcb@gmail.com . Me multe 
bonvenas via skribaji.*** 
 
 

*********************** 
Solvuro: Mixuro: KRear, pArfumO, Yusta, NObela Insinuo: Plu 
bon esas mikra KRAYONO kam granda memor-kapableso Prob-
lemo de Shak-ludo : Yen la notizado uzata: K-rejo, Q-damo, B-
episkopo, S-kavalo, R-turmo. P-piono  
1. Ra3 // 1 ... Rb1+ 2 Bxb1 // 1 ... Rxb3 2 Bxb3 // 1 ... Sxa2+ 2 
Kd2 // 1 ... Rxc2+ 2 Kxc2 // 1 ... Rxa2 2 Bxc3 
1 ... Sd1 2 Bb1  
EQUACIONO Movez la nombro 2 milneo supre por obtenar 101 
minus dek-quadrato qua divenas 101 -100=1 ! SIMBOLO decimala 
punto : 5.9 
Kalkular la mankanta numero: Komencante ye la fundo sinestre, 
nomizar la anguli A,B,C,D. Kalkular la mankanta numero per ca 
formularo: (AxB) + (AxC) - D = (47) O plugrandigez la suba imajo. 

